
 



 



1. Аңлатма яҙыу. 
     Эш программаһы 

1. Рәсәй Федерацияһы мәғариф һәм фән министрлығының ”Башланғыс дөйөм    
    белем,төп дөйөм һәм урта (тулы)дөйөм белем биреү федераль  дәүләт  
     стандарттарының федераль  компонентын  раҫлау тураһында”, 2004 йылдың      
    1089- сы һанлы бойороғо; 

2. Рәсәй Федерацияһының 29.12.2012 йылғы №273- Ф3 бүлегендәге «Мәғариф    
      тураһында» законы, 
  3. «Рәсәй Федерацияһы халыҡтары телдәре тураһында» законы, 25.10.1991 й. 
       № 1807- I 
   4. «Башҡортостан Республикаһы халыҡтары телдәре тураһында»  1999 йылдың   
       15 февралендәге  216 –3  һанлы БР- һы Законы(«Башҡортостан Республикаһы   
       халыҡтары телдәре тураһында»  законына үҙгәрештәр индереү тураһында ,  
       28.03.2014 й.  №75 –3 ) 
    5.“Башҡортостан Республикаһында Мәғариф тураһында” БР-һы 2013 йылдың 1  
        июлендәге 696-3 һанлы законы;  
  6. Башҡорт теленән программалар (5-11-се кластар өсөн) – Ижевск: КнигоГрад,    
      2008. (Башҡортостан Республикаһы Мәғариф министрлығы тарафынан    
      тәҡдим ителде) 
   7. 2- һанлы Ҡырмыҫҡалы  муниципаль дөйөм белем биреү бюджет  учреждениеһы   
       урта дөйөм  белем биреү мәктәбенең  белем биреү   программаһы, 
    8. 2- һанлы Ҡырмыҫҡалы  муниципаль дөйөм белем биреү бюджет учреждениеһы  
        урта дөйөм  белем биреү мәктәбе филиалы Иҫке Бәпес урта  дөйөм белем     
       биреү мәктәбенең 2015-2016 уҡыу йылына уҡыу планы; 
    9.  2- һанлы Ҡырмыҫҡалы  муниципаль дөйөм белем биреү бюджет  
        учреждениеһы   урта дөйөм  белем биреү мәктәбенең  2015-2016 уҡыу йылына      
        йыллыҡ-календарь графигы планы  нигеҙендә   төҙөлдө. 
 
  Эш программаһы 10-сы  класс өсөн  1 йыл иҫәбенә төҙөлдө. 
    

“Башҡорт теле”  предметының концепцияһы 
   Башҡорт теле предметы дөйөм белем биреү мәктәбенең предметтар 
системаһында донъяны танып-белеү һәм социомәҙәниәт маҡсаттарын тормошҡа 
ашыра. Донъяны танып-белеү маҡсаттары уҡыусыларҙы тел тураһындағы фәндең 
төп нигеҙҙәре менән таныштырыуҙы һәм уның менән бәйләп уларҙың билдә-
символдар ярҙамында ҡабул итеүен, логик фекерләүен, күҙ алдына килтерә 
алыуын формалаштырыуҙы аңлата.Башҡорт телен өйрәнеүҙең социомәҙәни 
маҡсаттары кешенең дөйөм мәҙәнилеге үҫеше күрһәткесе булараҡ уҡыусының 
коммуникатив компетенцияһын, һөйләү һәм яҙма телмәр үҫешен үҙ эсенә ала. 
 

Төп мәктәптә башҡорт  телен уҡытыу маҡсаттары: 
1. туған телгә һөйөү, мәҙәниәт күренеше булараҡ, уға ҡарата аңлы ҡараш 

тәрбиәләү, туған телдең   төп аралашыу,кеше эшмәкәрлегенең төрлө сфераһынан 
белем алыу ҡоралы булыуын, йәмғиәттә ҡабул ителгән әхләҡ-этик нормаларҙы 
үҙләштереү сараһы, туған телдең эстетик ҡиммәте булыуын аңлау; 

2. көндәлек тормошта һәм уҡыу эшмәкәрлегендә туған телдең аралашыу 
сараһы булараҡ үҙләштереү, үҙ-ара аңлашыу һәм үҙ-ара фекер алышыуға әҙер 
һәм һәләтле булыуыбыҙҙы үҫтереү, үҙ телмәреңде камиллаштырыу, мөһим төп 
уҡыу белемен һәм универсаль уҡыу хәрәкәттәре (эшмәкәрлектең маҡсаттарын 
аныҡ итеп әйтә белеү, уны планлаштырыу, библиографик эҙләнеү үткәреү, төрлө 
типтағы лингвистик һүҙлектәрҙән һәм сығанаҡтарҙан киң мәғлүмәт саралары һәм 
Интернеттан тейешле мәғлүмәтте алыу һәм эшкәртеү; тексты мәғлүмәти 



эшкәртеүҙе Һ.б.); 
3. тел системаһының төҙөлөшө һәм уның хәрәкәттә булыу законлығын үҙләштереү, 
стилистик ресурстар һәм төп әҙәби тел нормаларын күҙәтергә өйрәнеү; анализлау, 
сағыштырыу, классификациялау һәм тел факттарын баһалау һәләттәрен үҫтереү; 
яҙыу һәм һөйләү телмәрен, телмәр эшмәкәрлеге төрҙәрен, аралашыуҙың төрлө 
ситуацияларында телде ҡулланыу ҡағиҙәләрен, телмәр этикет нормаларын, актив 
һәм потенциаль һүҙлек запасын байытыу; телмәрҙә грамматик сараларҙы 
ҡулланыу күләмен киңәйтеү: алынған белемде, күнекмәне аралашыу процесында 
уҡыу эшмәкәрлегендә һәм көндәлек тормошта ҡулланыу һәләтлеген 
камиллаштырыу. 

2.Уҡыу предметына дөйөм характеристика 
 

         Башҡорт  теле -башҡорт халҡының туған теле, Башҡортостан 
Республикаһының  дәүләт теле.Туған телдең предмет-ара белем биреү 
функцияһын «Башҡорт теле» предметының мәктәптә белем алыу процесында 
баланың шәхес булып формалашыуына предметтың универсаль, дөйөм 
характеры билдәләй. Башҡорт теле баланың фекер үҫешенең нигеҙе булып тора, 
уҡыусыларҙың интеллектуаль һәм ижади һәләттәренең үҫеше; үҙ-үҙен тормошҡа  
ашырыуҙың нигеҙе, яңы белем һәм күнекмәләрҙе үҙаллы үҙләштереү һәләттәрен 
үҫтереү, шулай уҡ уҡыу эшмәкәрлеген ойоштороу. Туған тел башҡорт мәҙәниәтен 
һәм әҙәбиәтенең рухи байлығын үҙләштереү сараһы булып тора. Киләсәктә 
төрлө белемде үҙләштереү һәм һаҡлау формаһы булараҡ башҡорт теле бөтә 
предметтар менән тығыҙ бәйләнештә тора һәм профессиональ күнекмәләрҙе 
үҙләштереү сифатына йоғонто яһай. Аралашыуға өйрәнеү, аралашыу 
процесында уңыштарға өлгәшеү, юғары профессиональ һәм социаль активлыҡ 
шәхестең тормоштоң төрлө өлкәләрендә өлгәшелгән уңыштарын билдәләүсе 
характеристикаһы булып тора. Туған тел баланың төрлө тормош 
ситуацияларында тәрбиә-этик нормаларының нигеҙе булып, әхләҡ нормалар 
позицияһынан сығып үҙҡылыҡтарына дәлилле баһа биреү мөмкинлеген үҫтерә. 

Төп мәктәптә башҡорт теле курсының йөкмәткеһе белем биреү процесында 
метапредметлы һәм предметлы уҡытыуҙың маҡсаттарына өлгәшеүгә 
йүнәлдерелгән. Был, үҙ йәһәтендә, коммуникатив, тел, лингвистик һәм мәҙәни 
компетенцияны формалаштырыуҙы һәм үҫтереүҙе күҙ уңында тота. 
 Коммуникатив компетенция телмәр эшмәкәрлегенең төрҙәре, һөйләү һәм 

яҙма телмәр төрҙәрен үҙләштереүҙе иҫәптә тота, телде төп белем һәм 
күнекмәләрҙе кәрәкле ситуацияларҙа һәм үҙ йәштәрендә тейешле мөһим 
ситуацияларҙа ҡуллана алыу. Коммуникатив компетенция коммуникациянының 
маҡсатын билдәләй белеүҙә, телмәр ситуацияһын баһалай белеү, 
аралашыусының коммуникация ысулдарын һәм ниәттәрен иҫәпкә алыу, 
стратегик адекват аралашыуҙы һайлауҙы һәм үҙ телмәреңде аңлы рәүештә 
үҙгәртеүгә әҙер булыуҙы күҙ уңында тота. 
 Тел һәм лингвистик компетенция тамға системаһы һәм йәмғиәт күренеше 

булараҡ тел тураһында тейешле белемде үҙләштереү нигеҙендә уның 
төҙөлөшөн, үҫешен, хәрәкәттәбулыуын формалаштырыуҙы аңлата; башҡорт 
әҙәби теленең төп нормаларын үҙләштереү; һүҙлек запасын һәм уҡыусы 
телмәренең грамматик төҙөлөшөн байытыу; фән булараҡ лингвистика 
тураһында тейешле белем, уның төп бүлектәре һәм аңлатмаларына кәрәкле 
булған тел күренешен һәм факттарын анализлау һәм баһалау мөмкинлеге 
формалаштырыу; төрлө лингвистик һүҙлектәр менән ҡуллана белеү. 

Мәҙәни компетенция туған телдең мәҙәни культураны сағылдырыусы 
форма булараҡ, аңлауҙы күҙ уңында тота, тел һәм халыҡ тарихының 



бәйләнештә булыуын, башҡорт теленең милли-мәҙәни үҙенсәлеген аңлау, 
башҡорт телмәр этикетнормаларын үҙләштереү, халыҡ-ара аралашыу 
мәҙәниәтен үҙләштереү; милли мәҙәни компонентлы һүҙҙәр мәғәнәһен 
аңлатыу. 

 
3. Предметтың уҡыу планындағы урыны 

Милли- региональ компонентҡа бүленгән сәғәттәр иҫәбенән  башҡорт  теленә  1 
сәғәт  бирелә.  Уҡыу аҙнаһына ярашлы,  йылына 35  сәғәт күләмендә  уҡытыла.   
 

4.Уҡыусыларының  телмәр күнекмәләренә талаптар 

             Төрлө тип һөйләмдәрҙә тыныш билдәләрен ҡуя белеү. 
          - Һөйләмдең баш һәм эйәрсән киҫәктәрен айыра белеү. Эйә,хәбәр.     
          - Аныҡлаусы,тултырыусы,хәлдәр. 
          - Тиң киҫәкле һөйләмдәр. 
          - Ике һәм бер составлы һөйләмдәр.Бер составлы  һөйләмдәрҙең төрҙәре. 
         -  Тулы һәм кәм  һөйләмдәр. Һөйләмдең айырымланған эйәрсән киҫәктәре. 
         -  Һөйләм киҫәктәре менән грамматик бәйләнеше булмаған   һүҙҙәр. Өндәш    
            һүҙҙәр,инеш  һүҙҙәр,инеш һөйләмдәр. 
           - Тура һәм ситләтелгән телмәр.             
           Тыныш билдәләренең дөрөҫ ҡуйлышын нығытыу маҡсатында ижади     
            эштәр: 
            изложениелар, иншалар, диктанттар яҙыу. 
          - Ҡушма һөйләмдәр. Эйәртеүле ҡушма һөйләмдәр. 
         -  Эйәрсән һөйләм төрҙәре. Күп  эйәрсәнле  ҡушма  һөйләмдәр.  Ҡатнаш    
            ҡушма   һөйләмдәр.     
          -Теҙемдәр. 
           Телмәр стилдәрен айыра белеүһәм уларҙың стиль һыҙаттарын билдәләй    
           алыу. 
            Синтаксик- стилистик күнегеүҙәр башҡарыу. 
           (Эш ҡағыҙҙарын төҙөү һәм  ҡулланыу күнекмәләрен  үҫтереү). 
  

5. Уҡыу курсының йөкмәткеһе 
Беренсе йөкмәткеле йүнәлеш: «Телмәр һәм аралашыу телмәре», «Телмәр  
эшмәкәрлеге», «Текст», «Телдең функциональ төрлөлөгө». 
Икенсе йөкмәткеле йүнәлеш: «Тел тураһында дөйөм белешмә», «Фонетика һәм 
орфоэпия», «Графика», «Морфемика һәм һүҙьяһалыш», «Лексикология  һәм 
фразеология»,«Морфология», «Синтаксис», «Телмәр мәҙәниәте», «Дөрөҫ  
яҙыу:орфография һәм пунктуация». 
 Өсөнсө йөкмәткеле йүнәлеш:”Тел һәм мәҙәниәт”, уны өйрәнеү телдең тарих һәм 
халыҡтың мәҙәниәте бәйләнештә булыуын асыҡларға ярҙам итәсәк. 
Уҡыу процесында күрһәтелгән йөкмәткеле йүнәлештәр бер-береһе менән тығыҙ 
бәйләнештә һәм интеграцияланған. Һәр бер бүлекте өйрәнеүҙә уҡыусылар 
тейешле белем алып һәм күнекмәләр үҙләштереп кенә ҡалмай, ә телмәр 
эшмәкәрлек төрҙәрен камиллаштыра, төрлө коммуникатив күнекмәләрҙе үҫтерә, 
туған тел тураһында белемдәрен тәрәнәйтә.Туған телдә белем алыу процесында 
баланың шәхесе формалаша,фекере үҫешә, белем һәм күнекмәләрҙе үҙ аллы 
үҙләштереү һәләттәре үҫтерелә, шулай уҡ ул уҡыу эшмәкәрлеген ойошторорға 
өйрәнә. 
 
Тел һәм телмәр –2 сәғәт 
Әҙәби тел – халыҡтың рухи ихтыяжын хеҙмәтләндереүсе нормалаштырылған тел. 



Телмәр культураһы.Телмәрҙең тасуирлығы,аныҡлығы, дөрөҫлөгө, теүәллеге. 
Лексика- 6 сәғәт 
Лексиканың төп төшөнсәләре. Башҡорт теленең һүҙлек составы, уның үҫә барыуы 
һәм байыуы. 
Төрлө ҡатлам лексик берәмектәрҙеңҡулланыу үҙенсәлектәре. 
Фразеология- 1 сәғәт 
Башҡорт теле фразеологияһының  үҫеүе һәм байыуының сығанаҡтары.Телмәрҙә 
фразеологик берәмектәрҙе ҡулланыу. 
Фонетика. Орфоэпия-3 сәғәт 
Фонетиканың төп төшөнсәләре. Телмәр өндәренең яһалышы. Графика һәм 
алфавит.Башҡорт теленең алфавиты.Һуҙынҡы өндәр. Тартынҡы өндәр.Тартынҡы 
өндәрҙең сиратлашыуы.Сингармонизм. Ассимиляция. Диссимиляция. Һүҙҙең 
баҫымы. Орфоэпия һәм орфография. 
Һүҙ составы һәм һүҙьяһалыш – 2 сәғәт  
Тамыр һәм яһалма һүҙ. Һүҙ һәм форма яһаусы ялғауҙар.Һүҙ үҙгәртеүсе ялғауҙар. 
Ҡайһы бер ялғауҙарҙың күп мәғәнәлелеге, омоним ялғауҙар. 
Грамматика. Морфология -15 сәғәт 
Һүҙ төркөмдәре системаһы.Һүҙҙәрҙе һүҙ төркөмдәренә бүлеүҙең принциптары. 
Телмәрҙә үҙ аллы һәм ярҙамсы һүҙ төркөмдәренең роле. Һүҙҙең грамматик 
мәғәнәһе.Һүҙ формаһының барлыҡҡа килеү ысулдары, уларҙың һүҙбәйләнеш һәм 
һөйләм эсендә урыны, тәғәйенләнеше.Һүҙ төркөмдәренең төп категориялары.Һан, 
эйәлек заты, хәбәрлек заты, килеш. Килештәрҙең мәғәнәләре. 
Яҙма эштәр- 6 сәғәт 
 

6.Тематик план  
                                                                                                                 

№  
 

Бүлек атамаһы 

сәғәт 
һаны 

 
яҙма эштәр һаны 

1 Тел һәм телмәр.Тел һәм уның вазифаһы. 
 

2 1 

2 
 

Лексика. 
 

7 1 

3 Фонетика. Орфоэпия. 
 

3 1 

4 
 

Һүҙ составы һәм  һүҙьяһалыш. 2 1 

5 Грамматика. Морфология. 
 

14 2 

6 Яҙма эштәр (диктант, инша, изложение) 
 

6  

7 Үтелгәндәрҙе  ҡабатлау. 
 

1  

 
 

7.Белем биреү процесының  материаль-техник  
яҡтан тәьмин ителешен һүрәтләү  

 
Төп әҙәбиәт: 
 



1. В.Ш. Псәнчин , Ю.В.Псәнчин . Башҡорт теле: Урта мәктәптең 10-11- се класы 
өсөн дәреслек. Өфө: «Китап»,  2014 

2. Башҡорт теленән программалар (5-11-се кластар өсөн) – Ижевск: КнигоГрад, 
2008. (Башҡортостан Республикаһы Мәғариф министрлығы тарафынан 
тәҡдим ителде) 

Өҫтәмә әҙәбиәт: 
 

1. Башҡортса – русса  мәҡәлдәр  һәм  әйтемдәр  һүҙлеге. –  Өфө: Китап, 1994. 
2. «Башҡортостан  уҡытыусыһы»,  «Аҡбуҙат»,  «Аманат»  журналдары. 

3. Башҡорт теленең һүҙлеге. Ике томда 
4. Башҡорт теленең синонимдар,антонимдар,омонимдар,фразеологик 

һүҙлектәре. 
5. Башҡортса-русса,русса-башҡортса һүҙлектәр. 
6. Башҡорт теленең орфографик һүҙлеге. 
7. Әсә теле. Дидактик материалдар.10-11 кл.В.Псәнчин. Өфө-2008 
8. Изложениелар өсөн текстар йыйынтығы. М.Ғ.Ғималова,С.М.Рәхимова. 

Өфө,Китап,2009. 
9. Диктанттар йыйынтығы. 

 
 Электрон дәреслектәр һәм интернет ресурстар: 
 

1. Электрон дәреслек «Башҡорт теле - 9-11- се класс». - Өфө, 2013. 
2. И.Ә Шарапов “Башҡорт теленән тест һорауҙары” 

 
Техник саралар: 
 

1. Ноутбук 
2. Проектор 
3. Экран 

 
 
 
 
 
 

 
 
 
 
 
 
 
 
 
 
 
 
 
 
 
 



                  1-се ҡушымта 
 

Яҙма эштәрҙе  баһалау. 
 

Контроль диктантты тикшергәндә, түбәндәге хаталар төҙәтелә, ләкин баһалағанда 
иҫәпкә алынмай:  
1) мәктәп программаһына индерелмәгән ҡағиҙәгә яҙылыштар; 
 2) әле үтелмәгән ҡағиҙәгә яһалған хаталар;  
3) автор ҡуйған ҡатмарлы пунктуацияға хаталар;  
4) механик рәүештә бер хәреф урынына икенсеһен яҙыу (мәҫәлән: ата урынына 
аша). 
Диктантҡа билдә ҡуйғанда шулай уҡ хаталарҙың характерына иғтибар итергә 
кәрәк. Хаталарҙы иҫәпләгәндә тупаҫ булмағандары, йәғни грамоталылыҡты 
билдәләү өсөн әһәмиәте юҡтары, айырым билдәләнә. Бындай хаталарҙың икеһе 
берәүгә иҫәпләнә. 
 
Түбәндәге хаталар тупаҫ булмаған  хатаға  инә:  
   
1) ҡағиҙәләрҙең иҫкәрмәһенә  
ҡараған хаталар;  
2) бәйләү юлы менән яһалған яңғыҙлыҡ атамаларҙа ҙур хәрефтең яҙылышында 
хаталар;  
3) бер тыныш билдәһе урынына икенсеһен ҡуйыу;  
4) үҙләштерелгән һүҙҙәрҙә ялғауҙар яҙылышында хаталар. 
 
    Диктант бер генә билдә менән баһалана. «5» билдәһе — тупаҫ булмаған 1 
орфографик, 2 пунктуацион хата булған эшкә, «4» билдәһе 4 орфографик, 3 
пунктуацион йә 1 орфографик, 6 пунктуацион, йә орфографик хатаһыҙ, 7 
пунктуацион хатаһы булған диктантҡа ҡуйыла. Әгәр хаталар араһында бер 
типтағылар булһа, 5 орфографик хатаһы булған эшкә лә «4» билдәһе ҡуйырға 
мөмкин. «З» билдәһе 6 орфографик, 6 пупктуацион йә 3 орфографик, 9 
пунктуацион, йә 12 пунктуацион хаталы эшкә ҡуйыла. Әгәр эштә өс бер типтағы 
хата ебәрелһә, 8 орфографик, 8 пунктуацион хаталы эшкә лә «З» билдәһе ҡуйырға 
мөмкин. «2» билдәһе 9 орфографик, 9 пунктуацион йә 8 орфографик, 10 
пунктуацион хатаһы булған диктантҡа ҡуйыла. Хата һаны 15 орфографик хатанан 
да артып китһә,«1» билдәһе ҡуйыу уҡытыусы ҡарамағында. 
Әгәр контроль диктанттан һуң өҫтәмә грамматик, орфографик, лексик эштәр 
тәҡдим ителһә, уларҙың һәр береһе айырым баһалана. Грамматик биремдәрҙе 
баһалағанда түбәндәгеләрҙе иҫәпкә алыу тәҡдим ителә: «5» билдәһе бөтә эште 
лә теүәл йә бер хата булғанда, «4» билдәһе эштең яртыһынан күберәге дөрәҫ 
эшләнгәндә, «З» билдәһе яртыһынан әҙерәге дөрөҫ эшләнгәндә, «2» билдәһе бер 
эш тә дөрөҫ эшләнмәгәндә ҡуйыла. 
Эште баһалағанда уҡытыусыға түбәндәге таблицала бирелгән критерийҙарға 
ҡарап эш итеү тәҡдим ителә: 
 
 
 
 
 
 
 
 



 
Баһалауҙың төп критерийҙары 

 
 
билдә 
 
 

 
йөкмәтке һәм телмәр 

 
грамоталылыҡ 

“5” 1.  Эштең йөкмәткеһе темаға тулыһынса тап килә. 
2. Фактик хаталар юҡ. 
3. Йөкмәтке эҙмә-эҙлекле асыла. 
4. Эштең һүҙлеге бай. 
5. Стиль һәм мәғәнәүи яҡтан текст камил. Эштә 
йөкмәткеһе яғынан - 5 һәм телмәр төҙөклөгө яғынан 5 
кәмселек булыуы мөмкин. 

3 орфографик, 3 
пунктуацион  йә 
4 грамматик ха-
та  булыуы  мөм-
кин. 

“4” 1. Эштең йөкмәткеһе, нигеҙҙә, темаға тура килә (бер 
ни тиклем ситкә тайпылыштар бар). 
2. Йөкмәтке дөрөҫ, ләкин һөйләм төҙөлөшөндә ҡайһы 
бер фактик хаталар бар. 
3. Фекер ебендә бер ни тиклем эҙмә-эҙлелек 
боҙолған. 
4. Ҡайһы бер осраҡта һүҙҙәрҙең ҡулланылышында 
хата китеүе мөмкин. 
5. Эштең стиле ярайһы уҡ төҙөк һәм мәғәнәле. Дөйөм 
алғанда, эштең йөкмәткеһендә 8 һәм телмәрендә 8 
кәмселек булыуы мөмкин. 

 
7 орфографик, 6 
пунктуацион йәки 
2 орфографик, 13 
пунктуацион хата 
булыуы мөмкин. 
Шулай уҡ 5 
грамматик хата 
булыуы мөмкин. 
 

“3” 1. Эш теманан байтаҡҡына ситкә тайпылған. 
2.Эштең  йөкмәткеһе,  нигеҙҙә,  дөрөҫ,  ләкин һөйләм 
төҙөлөшөндә фактик хаталар байтаҡ. 
1. Эҙмә-эҙлелек  тулыһынса  һаҡланмай,  һүҙҙәрҙең 
ҡулланылышында хаталар бар. 
2. Эштә  йөкмәткеһе яғынан  —   15,  телмәре яғынан 
15 хата булыуы мөмкин. 

10 орфографик, 
13 пунктуацион, 
шулай уҡ 8 
грамматик хата 
булыуы мөмкин. 

“2” 1.Эш теманы асмай. 
2.Һүҙҙәр ҡулланылышында бик күп фактик хаталар 
ебәрелгән. 
3.Эштең бөтә өлөштәрендә лә фекерҙең эҙмә-
эҙлелеге боҙолған, һөйләмдәр урынлы ҡулла-
нылмаған, бәйләнеш юҡ. 
4.Эштең йөкмәткеһендә — 20, телмәрендә 20-нән 
күберәк хата ебәрелгән. 

12—15 орфогра-
фик, 10 пунктуа-
цион, 12 грамма-
тик хата. 
 

 
 
 

Башҡорт теленән яҙма эштәрҙең һаны 
Контроль  эштәрҙе сиректең беренсе көнөндә, сиректең һуңғы аҙнаһында, 
байрамдан һуң беренсе көндә, дүшәмбе, йома, шәмбе көндәрендә үткәреү тәҡдим 
ителмәй. 
 
Башҡорт теленән яҙма эштәр төрө  

Кластар 
 10 

өйрәтеү контроль 
Диктант 
 
 

 
1 
 

 
1 

Изложение 1 1 

Инша 1 1 

Эш ҡағыҙҙарының һаны  
- 

Барлығы 6 сәғәт 



Телдең бүлектәрен(темалар 
ҙы үтеүгә бүленгән сәғәттәр һаны) 

 
29 сәғәт 

Йыллыҡ сәғәттәр һаны Аҙнаһына 1 сәғәт, бөтәһе 35 
сәғәт 

 
Диктант бер генә билдә менән баһалана. Контроль эш диктанттан һәм өҫтәмә 
грамматик, орфографик, лексик эштәрҙән торһа, уларҙың һәр береһе айырым 
баһалана. 

Изложение һәм иншалағы һүҙҙәр һаны 
 
Кластар 10 
Изложение (һүҙ) йыл башында/ йыл аҙағында 400/500 

Инша(һүҙ) 400 

        бит 3,5  - 4,0 
 
Иншаларҙың күләме яҡынса күрһәтелә, сөнки уҡыусы иншаһының күләме уның 
жанры һәм стиленә, теманың характерына бәйләнгән. Уҡыусының дөйөм үҫеш 
кимәле, уның яҙыу темпы ла – инша кимәленә йоғонто яһаусы факторҙар. Шулай 
ҙа иншаның күләме юғарыла күрһәтелгән яҡынса норманан 1,5 тапҡырға(йә унан 
артығыраҡ) күберәк йә әҙерәк булһа, уҡытыусы баһаны күтәрә йә, киреһенсә, 
кәметә ала. Изложение һәм иншалар ярҙамында уҡыусыларҙың йөкмәткене аса 
һәм кәрәкле тел сараларын темаға ярашлы һайлай һәм шулай уҡ уларҙың 
грамматик нормаларҙы һаҡлап, орфографик ҡағиҙәләрҙе дөрөҫ ҡуллана белеү 
һәләтлеге тикшерелә. Шуға күрә һәр инша һәм изложение ике билдә менән 
баһалана: беренсе билдә эштең йөкмәткеһе һәм теле өсөн ҡуйылһа, икенсеһе 
грамоталылыҡ кимәлен билдәләй. 
 
 
 
 
 
 
 
 
 
 
 
 
 
 
 
 
 
 
 
 
 
 
 





2- се ҡушымта 
Контроль диктант. 
Йыр йөрәкле егет. 

   Был хәл бынан байтаҡ йылдар элек булған. Ауылда батырҙарҙан-батыр, 
аҡыллыларҙан-аҡыллы, сәсән телле, яҡты йөҙлө, сос йөрөшлө, күрер күҙгә 
һөйкөмлө бер егет үҫкән. Ул, башҡорт ғәҙәте буйынса, бәләкәйҙән йылҡы әйҙәр, 
һунарға йөрөр, шоңҡар сөйөр, уҡ юныр, солоҡ эҙләр, ҡурай тартыр, йыр йырлар 
булған. Унын йырҙары шул тиклем моңло булған, иң ҡаты бәғерле  кешенең дә 
күңеле балауыҙ һымаҡ ирер булған. 
   Егет, аяғына баҫып, киң күкрәген киреп, ай һымаҡ моңһоу күҙҙәрен алыҫтарға 
текләп, һыҙҙырып ебәрһә, тау-таш һыҡтаған, тып-тыныс ятҡан көҙгөләй күлдәр 
ҡайнап ыңғырашҡан, тынғыһыҙ ел һыҙғырыуҙан туҡтаған, шишмәләр аҡмай торған, 
ҡоштар тауыш бирергә оялған, ҡурай тоноҡланып ҡалған. Шулай  йырлаған ул. 
Шулай моңло, аһ-зарлы булған егет яҙмышы — халыҡ яҙмышы. Йыры менән егет 
ауылдаштарының күңелен асҡан, ауыр тормошон онотторған, көрәшкә саҡырған. 
Киләсәк кеүек матур йырҙар ҙа сығарған ул. Йыр йөрәкле егет тигәндәр уны.  
                                                                       (Ә. Вахитов.) 
 

Биремле диктант. 
Үҫеш юлдары. 

 
   Башҡорт совет әҙәбиәте үҫешенең тәүге осоронда поэзия өҫтөнлөк итте, шул уҡ 
ваҡытта, әкренләп булһа ла, проза һәм драматургия ла үҫә башланы. 1918— 1920 
йылдарҙа Мәжит Ғафуриҙың хикәйәләр китабы, Афзал Таһировтың очерктары һәм 
хикәйәләре, Шәһит Хоҙайбирҙиндың очерктары һәм публицистик мәҡәләләре, 
Әхнәф Танғатаровтың нәҫерҙәре баҫылып сыҡты. Башҡорт совет прозаһы ана 
шулай ваҡ жанрҙарҙан, публицистик характерҙағы сәсмә әҫәрҙәрҙән яралды. 
   Фронт шарттарында, 1919 йылда, башҡорт совет театры барлыҡҡа килде. Башта 
һәүәҫкәр артистар, ҡыҙыл армеецтар тарафынан башҡарылған был театр 
сәхнәһендә урыҫ һәм татар драматургтарының пьесалары менән бергә башҡорт 
драматургтарының яңы пьесалары ла уйнала башланы. Мөхәммәтша Буранғолдоң 
«Ашҡаҙар» пьесаһы ошо йылдарҙа ҡуйылды, А. Таһировтың агитпьесалары 
Ырымбур сәхнәләрендә уйналды. 1920 йылда Д. Юлтый «Ҡарағол», Хәбибулла Иб-
раһимов «Башмағым» тигән пьесаларын яҙҙылар, һәм был сәхнә әҫәрҙәре аҙаҡ 
драматургиябыҙҙың алтын фондына ингән, милли театр репертуарында ҙур урын 
алған әҫәрҙәр булып китте. 
  Оло быуын драматургтарының һәйбәт традицияларын сағыштырмаса йәш әҙиптәр 
дауам итәләр. Улар рәтендә Мостай Кәрим, Әсғәт Мирзаһитов, Нәжиб Асанбаев, 
Илшат Йомағоловтарҙы күрһәтергә мөмкин. Уларҙың көн үҙәгенә һуҡҡан 
әҫәрҙәрен тамашасылар яратып ҡабул итте. Тормош дауам итә. 
                                            (М. Ғәйнуллин, Ғ. Хөсәйенов буйынса.) 
Эш. Текстың фәнни стилдә яҙылыуын миҫалдар менән иҫбат итергә. 
 
 
 
 
 
 
 
 
 
 



 
Контроль изложение 

Тылдың ярҙамы 
   Бөйөк Ватан һуғышында хәрәкәт итеүсе армияларға тыл делегациялары әленән-
әле килеп тора ине. Был матур йоланы тыуған Башҡортостаныбыҙ делегациялары 
ла айырыуса ихласлыҡ менән башҡарҙы. Өлкә партия ойошмаһының, республика 
хөкүмәтенең делегациялары Башҡорт атлы дивизияһында әллә нисә мәртәбә ҡу-
наҡта булдылар. Юлда барғанда, Калач станцияһына етәрәк, беҙ Башҡортостан 
вәкилдәренең килеүен ишеттек. Тыуған яҡтан килгән ҡунаҡтар, беҙҙе эҙләп, 
Тербу-ныға барғандар, ләкин тапмағандар икән. Әммә юғары хәрби штабтар 
ярҙамында беҙҙең эҙгә төшә алғандар һәм бына — Калачта осрашыу... 
   Был осрашыу ифрат йылы булды. Ҡунаҡтар беҙгә 10 вагон бүләк алып килгән, 
уларҙың һигеҙенә һоло тейәлгәйне. Аҙаҡтан һалдаттар, хатта аттар ҙа, тәм-томдо 
һиҙеп, Калачҡа йылғырыраҡ юрттырҙылар, тип көлөштөләр. Республика хөкүмәте 
бик бай бүләктәр — йылы кейем, бирсәткә, аяҡ кейемдәре ебәргән. Меңәрләгән 
һуғышсыға шәхси бүләктәр ҙә бар ине, уларҙы Башҡортостан кешеләре үҙҙәренең 
уландарына, ирҙәренә, ҡустыларына һәм иптәштәренә ебәргәндәр. Полк 
комиссары майор Әлибаев миңә хром итек бирҙе. Уның размеры тап минеке — 44-
се. Итек эсендә бәләкәс кенә хат киҫәге ята ине. Унда: «В этих сапогах ни шагу 
назад!»— тип яҙылғайны. 
    Калач станцияһы ҙур хәрби объект ине. Дошман самолеттары уны теләһә ҡасан 
утҡа тотоу зары мөмкин. Шуға ҡарамаҫтан, комдив полктарҙы станция тирәһендә 
туҡтатырға ҡарар итте, һәм беҙ ҡәҙерле ҡунаҡтар менән яҡындан күрешеү 
бәхетенә ирештек. Көн буйы улар частан-часҡа йөрөнөләр, һуғышсылар менән 
осраштылар, үҙҙәренең тылдағы героик хеҙмәттәре тураһында һөйләнеләр, беҙҙең 
уңыштарға ҡыуандылар. Дивизияның ритмлы тормошо туҡталманы, кискә тиклем 
вагондар бушатылды, ылауҙар тейәлде. 
    Кискә ҡарай тревога иғлан ителде, һәм дивизия яңынан маршҡа сыҡты. 
Ҡунаҡтар ҙа беҙҙең арттан төштө. 
   Усть-Хоперск районында дивизия бер тәүлеккә яҡын ялға туҡтағанда, беҙ тыуған 
яҡтан килгән ҡунаҡтарҙы оҙатып ебәрҙек. Тағы ла бер тәү лек үтеүгә беҙҙең марш 
тамамланды, һәм алғы һыҙыҡтан 12—15 саҡрым алыҫлашып бөттөк. Тирә-яҡта 
семтеп алырлыҡ та үҫемлек юҡ ине, шунлыҡтан аттар менән ылауҙарҙы ышыҡлау, 
аттарҙы ашатыу бигерәк ҡыйынға тура килде. 
    Өс-дүрт көн торғас, Шайморатов полк командирҙарын һәм комиссарҙарын 
саҡыртып алып, алда торған бурыстарҙы аңлатып бирҙе. 

Т. Кусимов. 
 

Өйрәтеү изложениеһы. 
Яҙыусының баш китабы. 

 
    Һәр атаҡлы яҙыусының баш китабы — төп әҫәре бар. Гомер өсөн ул — 
«Илиада», Дантеныҡы — «Илаһи комедия», Сервантестың — «Дон-Кихот», 
Гетеның — «Фауст», Шекспирҙың — «Гамлет», Пушкиндың — «Евгений Онегин», 
Лермонтовтың — «Беҙҙең заман геройы», Гончаровтың — «Обломов», Лев 
Толстойҙың — «Һуғыш һәм солох», Достоевскийҙың— «Ағалы-энеле 
Карамазовтар», Горькийҙың — «Әсә», Шолоховтың — «Тымыҡ Дон» һ.б. 
Башҡорт әҙәбиәтендә М. Өмөтбаевтың «Йәдкәр», М. Ғафуриҙың «Ҡара йөҙҙәр», 
Д. Юлтыйҙың «Ҡан», И. Насыриҙың «Сибай», А. Карнайҙың «Беҙ ҡайтырбыҙ», 
 Ғ. Сәләмдең «Шоңҡар», Һ. Дәүләтшинаның «Ырғыҙ», М. Кәримдең «Ай тотолған 
төндө», 3. Биишеваның «Яҡтыға», Ф. Иҫәнғоловтың «Арыш башағы», 
 Ғ. Ибраһимовтың «Кинйә» кеүек әҫәрҙәрен баш китаптары тип әйтергә 



 мөмкин. 
    Баш   китап — ул   яҙыусының   пароле,   юғары   сифат  билдәһе. 
    Титандар өсөн баш китап — ул романдар серияһы. Бөйөк Данте йәшәйештең 
«Илаһи комедия»һын тыуҙырыуҙы маҡсат иткән. 
    Бөйөк Бальзак кешелектең комедияһын ижад итеүҙе бурыс итеп ҡуйған. 
«Кешелек комедияһы» серияһының 90 томлыҡ романдарын яҙған. Эмиль Золя 
«Бер ғаиләнең тарихы» серияһынан «Ругон-Маккарҙар»ҙың 20 томлыҡ романын 
ижад иткән. Назым Хикмәт XX быуаттағы «Кешелек панорамаһы» серияһын яҙа 
башлаған. Төрмәлә, иректә шуның 60000  юл шиғри дастанын теркәп өлгөргән. 
Лев Толстой, Федор Достоевский романдары кеше күңеле драмаһының 
панорамаһын тәшкил иткән. Сергеев Ценский бар ижадын Рәсәй тарихын иңләүгә 
йүнәлдергән. 
   Күп кенә оҫталары шундай серияларға инеш эшен башҡара. 
Күптәр баш китабын эҙләй, шуны яҙырға ынтыла. 
 
 

Инша темалары: 
1. Тырышлыҡ- ҙурлыҡ, ялҡаулыҡ – хурлыҡ” 
2. “Тыуған тәбиғәтте һаҡлау- изгеләрҙән- изге эш” 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 



 



 
№  

 
Темалар 

 
дата 

 
иҫкәрмә 

план- 
лашты- 
рыл- 
ған 

үтәлеү 
ваҡыты 

1 Тел һәм уның вазифаһы. 03.09.15   
2 
 

Контроль диктант.”Йыр 
йөрәкле егет” 

10.09.15   

3 Хаталар  өҫтөндә  эш. Тел 
тураһында фән бүлектәре. 

17.09.15   

4 Лексика. 01.10.15   
5 Һүҙҙәрҙең күп мәғәнәлелеге. 08.10.15   
6 Омонимдар.Омофондар. 15.10.15   
7 Синонимдар. Антонимдар. 22.10.15   
8 
 
 

Төп  башҡорт һүҙҙәре. 
Үҙләштерелгән һүҙҙәр. 

29.10.15 
 
 

  

9 Неологизмдар. 
Профессионализмдар. 

05.11.15   

10 Фразеология. 12.11.15   
11 БТҮ.Өйрәтеү иншаһы 

”Тырышлыҡ –ҙурлыҡ, 
ялҡаулыҡ – хурлыҡ” 

19.11.15   

12 
 

Фонетика. Орфоэпия. 
 

26.11.15   

13 Һуҙынҡы өндәр. Тартынҡы 
өндәр. 
 

03.12.15   

14 Графика. 10.12.15   
15 Өйрәтеү изложениеһы  

“Яҙыусының баш китабы” 
17.12.15   

16 
 

 Һүҙ составы һәм  
һүҙьяһалыш. 

24.12.15   

17 Һүҙьяһалышһәм стилистика. 14.01.16   
18 Грамматика. Морфология. 21.01.16   

19 Исем.  
 

28.01.16   

20 Уның телмәрҙә 
ҡулланылышы. 

04.02.16   

21 БТҮ.Контроль  инша “Туған 
тәбиғәтте һаҡлау – изге эш”. 

11.02.16   

22 Сифат. Уның телмәрҙә 
ҡулланылышы. 
 

18.02.16   

23 Һан.  25.02.16   
24 Алмаш.  03.03.16   
25 Ҡылым. 10.03.16   
26 
 

Ҡылымдың грамматик 
категориялары. 

17.03.16   



 
27 
 

Һөйкәлеш. 24.03.16   

28 БТҮКонтроль изложение  
 “ Тылдың ярҙамы” 

07.04.16   

29 Йүнәлеш категорияһы. 14.04.16   
30 Ҡылым төркөмсәләре. Сифат 

ҡылым. 
21.04.16   

31 Хәлҡылым. Исем ҡылым. 
Уртаҡҡылым. 

28.04.16   

32 Ҡылым күләмдәре. 05.05.16   
33 Ҡылым рәүешлеге. 12.05.16   
34 Биремле диктант. “Үҫеш 

юлдары”. 
19.05.16   

35 Хаталар өҫтөндә эш.  
Үтелгәндәрҙеҡабатлау 

26.05.16   

 
 
 
 
 

 


